
‘N DANKGEBED 

M y God, 

vanuit die diepte van die hart 

dank ek U vir al u gawes en die seëninge 

wat ek uit u goedheid ontvang het. 

Ek dank U dat U my geskep het, 

en dat U my laat doop het 

en lidmaat gemaak het van u heilige Katolieke Kerk. 

Deur die verdienste van my Here Jesus Christus 

het U my oorlaai met u ontferming en genadegawes. 

Daarom dank ek U, Jesus, 

dat U om my ontwil ‘n kindjie in ons wêreld geword het; 

dat U my deur u aardse lewe leer hoe om heilig en nederig te wees, 

en dat U om my ontwil die kruis bestyg het om my sondes 

en die sondes van die hele wêreld op u skouers te neem 

en uit liefde vir my ‘n gruwelike dood gesterf het. 

So het U vir my vergifnis gewen en die uitnodiging 

om te deel in u ewige hemelse heerlikheid. 

Here, help my om ‘n lewe van diepe dankbaarheid en danksegging te lei 

en elke dag net so vrygewig my seëninge met ander te deel 

as wat ek hulle uit u vaderhand ontvang het. 

Deur Christus, onse Here.  Amen. 

